
Nr. 49/1906: Guðmundur sýslum. Eggerz 
gegn 

Emil Schou bankastjóra 
vegna Islands banka. 

D ó m u r: 

Með bréfi, dags. 29. jan. f. á., fekk hinn stefndi 
bankastjóri Emil Schou áfrýjandanum sýslumanni Guð-
mundi Eggerz, er þá var yfirréttarmálaflutningsmaður, 
umboð til þess að innheimta eftirstöðvar af víxilskuld, sem 
Islands banki átti, og var upphæð eftirstöðvanna, sem. 
málsaðilar eru sammála um, að meðtöldum vöxtum og 
kostnaði 2720 kr. 57 a. Þessa upphæð fól stefndt 
áfrýjanda að innheimta að skaðlausu fyrir bankann. 
Áfrýjandi innheimti upphæðina hjá víxilskuldara þannig, 
að hann fekk alls greiddar smátt og smátt 2800 kr. 
Af þessari upphæð greiddi áfrýjandi stefnda smátt og smátt 
2551 kr.; vantaði þá 169 kr. 57 a. upp á, að skuld 
bankans væri greidd að fullu, og tók áfrýjandi þessa 
upphæð undir sjálfum sér sem innheimtulaun í viðbót 
við það, er hann lét víxilskuldara borga, en það voru 
79 kr. 4j a. Með þvi að áfrýjandi eigi vildi leysa af 
hendi áminsta upphæð, höfðaði Islands banki mál á 
móti honum fyrir bæjarþingsrétti Reykjavíkur til þess-
að ná upphæðinni, og lauk því máli svo með dómi téðs. 
réttar, uppkveðnum 11. okt. f. á., að áfrýjandi var 
dæmdur til að greiða stefnda upphæðina sem var deilu-
efni, 169 kr. 57 a. með 6°/0 vöxtum frá sáttakærudegi 
til borgunardags, en málskostnaður var látinn falla niður. 

Þessum dómi hefir sýslumaður Guðmundur Eggerz. 
áfrýjað til yfirdómsins með steínu, dags. 21. nóv. f. á., 

og krafist þess, að hann verði algjörlega sýknaður i mál-
inu, og að honum verði tildæmdur hæfilegur málskostn-
aður fyrir báðum réttum. Af hálfu stefnda hefir þess 
verið krafist, að bæjarþingsdómurinn verði staðfestur, og. 
að bankanum verði tildæmdur málskostnaður fyrir yfir-
dómi að skaðlausu eða með nægilegri upphæð eftir mati 
réttarins. 

Þar sem stefndi jafnframt hefir krafist dóms fyrir 
málskostnaði í héraði, kemur þessi kraía eigi til álita, 
þar eð hann hefir eigi áfrýjað máiinu. 

Þegar stefndi fól áfrýjanda að innheimta ofangreinda 
upphæð að skaðlausu, en áfrýjandi hefir eigi mótmælt 
því að svo hafi verið, lá að sjálfsögðu í svofeldu umboði,. 
að bankinn áskildi sér að fá upphæðina án nokkurs frá-
dráttar. Nú virðist áfrýjandi eigi þá hafa samið um neitt 
kaup eða sett upp neitt kaup fyrir innheimtuna við bankannr 

og mátti því bankinn búast við þvi, að hann tæki innheimtu-
kaupið af víxilskuldara. Þetta hefir áfrýjandi að nokkru-
leyti gjört, þar sem hann tók af víxilskuldara í þessu 
skyni 79 kr. 43 a. Það er auk þess sannað í málinu,. 
að víxilskuldari bauð að borga honum sem innheimtu-
laun alls 5°/,, af víxilupphæðinni, eða 135 kr., en áfrý-
jandi þáði það eigi, af því honum þótti það ekki nægi-
legt. Á hinn bóginn átti áfrýjanda að vera það ljóst, 
að hann gat eigi dregið innheimtulaun þau, er hana 
skapaði sér af hinni innheimtu upphæð, og skilað bank-
anum afganginum einungis, því að þetta kom í bága við' 
innheimtuumboðið, eins og því er áður lýst. Það hlýt-
ur þvi að verða niðurstaðan í málinu, að úr því að' 
áfrýjandi eigi sérstaklega áskildi sér kaup af bank.inum 
fyrir innheimtuna á kröfunni, sem hann hafði tekið afr 

sér að innheimta að skaðlausu fyrir bankann, hafi hon-
um verið skylt að gjöra bankanum skil fyrir upphæðinni 
án afdráttar, er honum tókst að innheimta hjá víxil-
skuldara, og að hann verði að láta sér nægja innheimtu-
kaup það, er hann fekk og gat fengið hjá honum. 

Fyrir því ber að staðfesta hinh áfrýjaða dóm bæði 
í aðalefni hans og að því er málskostnaðarákvæði hans 
snertir. Eftir þessum úrslitum getur áfrýjandi eigi kom-
ist hjá því, að greiða stefnda málskostnað fyrir yfir-
«dómi, er ákveðst 20 kr. 

Þ v í d æ m i s t r é t t v e r a : 

Hinn áfrýjaði dómur skal vera óraskaður. Afrý-
jandi Guðmundur sýslumaður Eggen: greiði stefnda 
Emil Schou bankastjóra fyrir hönd íslands banka 
20 kr. sem málskostnað. 

Dóminum skal fullnægja áður liðnar séu S vikur 
frá lögbirtingu hans að viðlagðri aðför að lögum. 

Mánudaginn hinn 15. aprilmán. 

Isír. 28/1906: . Oddur Gíslason málsfærslum. 
fyrir hönd P. Jörgensen í Khöfn 

gegn 
H. S. Bjarnarson á ísafirði. 

D ó m u r : 

Aðilar máls þessa, verksmiðjueigandi P. Jörgensen 


